
Abstract: This article analyzes the
formation and development of the
administrative-territorial structure and

governing apparatus of the Fergana Oblast
between 1876 and 1917. Particular attention is
paid to the division of the oblast into uyezds,
volosts, and lower administrative units, their
functional role within the governance system,
and the powers of the military governor, uyezd
chiefs, volost administrators, and local
administrative representatives. The
significance of the 1886 “Regulations on the
Administration of the Turkestan Region” in the
legal and institutional organization of the
Fergana Oblast is examined. Using the
historical-systemic  method, the study
identifies the relationship between
administrative-territorial changes and the
structural and functional development of the
governing apparatus.

Annotatsiya: Mazkur maqolada 1876—
1917-yillarda Farg‘ona oblastining ma’muriy-
hududiy tuzilishi va boshgaruv apparatining
shakllanishi hamda rivojlanish xususiyatlari
tahlil gilinadi. Tadgigotda oblastning uyezd,
volost va quyi ma’muriy birliklarga bo‘linishi,
ularning boshgaruv tizimidagi funksional
o‘rni, shuningdek, harbiy gubernator, uyezd
boshliglari, volost boshgaruvchilari va
mahalliy ma’muriy vakillarning vakolatlari
o‘rganildi. 1886-yilgi “Turkiston o‘lkasini
boshqarish to‘g‘risidagi Nizom”ning Farg‘ona
oblastidagi ma’muriy tizimni huquqiy va
institutsional jihatdan tartibga solishdagi
ahamiyati ochib berildi. Tarixiy-tizimli metod
asosida ma’muriy-hududiy o‘zgarishlar bilan
boshgaruv apparatining tarkibiy va funksional
rivojlanishi o‘rtasidagi bog‘liglik aniglandi.
Tadqgiqot  natijasida  Farg‘ona  oblasti
boshqgaruvining evolyutsiyasi  shakllanish,
institutsional tizimlashtirish va ma’muriy
murakkablashuv bosgichlari orgali tavsiflandi.

AJIMUHUCTPATUBHO-TEPPUTOPUAJIBHOE YCTPOMCTBO U ATIIIAPAT
YIPABJIEHUA ®EPTAHCKOM OBJIACTH (1876-1917IT.)

O CTATBHE
KiawueBbie ciaoBa:  Depranckas AHHOTAUA: B CTaTbe
001acTh, Typxecranckoe TeHepal- aHAIU3UPYIOTCA ¢dbopmupoBaHue U
ry0epHaTopCcTBO, aJIMAHUCTPATHBHO- OCOOCHHOCTH Pa3BUTHUS aJMHHHCTPATUBHO-
TEpPPUTOpUATBHOE  YCTPOMCTBO,  ammapaT TEeppUTOPHAIBLHOIO YCTpOMCTBa M ammapara
yIOpaBleHUs, BOEHHBIM TyOepHaTOp, ye3nd, ympasieHus ®depraHckoit obnactu B 1876—

BOJIOCTb, MECTHOE YympaBiieHue, [lonoxenue
1886 rona, Poccuiickas ummnepus.

1917 rr. PaccmarpuBaroTcs aeieHue obaactu
Ha  ye3[sl, BOJIOCTH u HU30BbIE
aJMMHHUCTpaTUBHbBIE €IMHHULIBI, ux
(GbyHKIMOHANbHAS poJIb B cucreme
yIpaBleHUs], a TaKKe MOJTHOMOYHSI BOEHHOTO
rybepHaropa, YE3IHBIX Ha4aJIbHUKOB,
BOJIOCTHBIX YIPaBUTEIEH M TMPEICTaBUTEIEH
MECTHOW aaMuUHUCTpauuu. PackpeiBaercs
3HaueHue «llomoxkenuss 00 ympaBiIeHHH
TypkectanckuM kpaem» 1886 roma B
IPaBOBOM u MHCTUTYLIHOHAJIbHOM

oopMIeHUN aJIMUHUCTPATUBHOM CHUCTEMBI
@epranckoii obmactu. Ha ocHOBe MCTOpUKO-
CHUCTEMHOI'O METOJa BbISBIEHA B3aUMOCBS3b
MEXIy W3MEHEHHUAMH aJIMHHUCTPATHUBHO-
TEPPUTOPUAIBHON CTPYKTYPBl M Pa3BUTHEM
YIPAaBJIECHYECKOrO anmnapara.

Kirish. XIX asrning ikkinchi yarmi Farg‘ona vodiysi tarixida siyosiy hokimiyat, hududiy
boshqaruv va ma’muriy institutlarning tubdan qayta tashkil etilishi bilan xarakterlanadi. 1876-
yilda Qo‘qon xonligining tugatilishi natijasida uning asosiy hududlari negizida Farg‘ona oblasti
tashkil etilib, yangi hudud Rossiya imperiyasining Turkistondagi ma’muriy tizimiga qo‘shildi. Bu
holat oblast boshqgaruvida harbiy-ma’muriy tamoyillarning ustun bo‘lishiga bevosita ta’sir
ko‘rsatdi.

Farg‘ona oblastining tashkil etilishi faqat siyosiy hudud nomining o‘zgarishi bilan
cheklanmagan. Sobiq Qo‘qon xonligi hududida imperiya manfaatlariga mos yangi ma’muriy-
hududiy tizim shakllantirilib, uyezd, volost va quyi ma’muriy birliklar orqali markaziy
hokimiyatning joylardagi ta’siri kuchaytirildi. Hududiy bo‘linish soliglarni yig‘ish, jamoat
tartibini nazorat qilish, ma’muriy garorlarni quyi bo‘g‘inlargacha yetkazish va mahalliy aholini
boshqgaruv tizimiga jalb etishning tashkiliy asosi bo‘lib xizmat qildi.

Farg‘ona oblastidagi boshqaruv apparati ko‘p pog‘onali ma’muriy tizim sifatida
shakllantirildi. Uning yuqori bo‘g‘inida harbiy gubernator, uyezdlar darajasida uyezd boshliglari,
quyi darajalarda esa volost boshqaruvchilari va mahalliy ma’muriy vakillar faoliyat yuritgan.
Boshqaruv apparatining harbiy va fuqarolik tarkibiy qismlari o‘zaro uzviy bog‘liq bo‘lib,
oblastning strategik mavqei ushbu tizimda harbiy omilning uzoq vaqt saqlanishiga sabab bo‘ldi.

1886-yil 12-iyunda gabul gilingan “Turkiston o‘lkasini boshqarish to‘g‘risidagi Nizom”
oblast boshqgaruv apparatining institutsional shakllanishida muhim bosqich bo‘ldi. Mazkur hujjat
oblast, uyezd va quyi ma’muriy birliklar o‘rtasidagi vakolatlar tagsimotini aniqroq belgilab,
Farg‘ona oblastini imperiyaning umumiy ma’muriy tizimiga yanada chuqur integratsiya qildi.

Mavzuning ilmiy dolzarbligi Farg‘ona oblastining ma’muriy-hududiy rivojlanishi va
boshqaruv apparati faoliyati ko‘pincha alohida-alohida o‘rganilganligi bilan belgilanadi. Holbuki,
hududiy chegaralardagi o‘zgarishlar ma’muriy apparat tarkibi, mansabdor shaxslar vakolati va
boshqgaruv amaliyotidagi o‘zgarishlar bilan chambarchas bog‘liq bo‘lgan.

Magolaning asosiy magsadi 1876-1917-yillarda Farg‘ona oblastining ma’muriy-hududiy
tuzilishini, uning tarkibiy o‘zgarishlarini va boshqaruv apparatining institutsional tuzilishini

tarixiy jihatdan tahlil qilish, oblast-uyezd—volost darajalaridagi boshqaruv bo‘g‘inlarining o‘zaro

aloqadorligini aniglash hamda ma’muriy tizimning rivojlanish xususiyatlarini ochib berishdan
iborat.

Mavzuga oid adabiyotlar tahlili. Farg‘ona oblastining 1876-1917-yillardagi ma’muriy-
hududiy tuzilishi va boshqaruv apparatini o‘rganishga oid adabiyotlar bir necha yo‘nalishda
shakllangan. Ular qatoriga Rossiya imperiyasi davrida yaratilgan tarixiy va statistik asarlar, o‘lka
boshqgaruviga oid rasmiy taftish materiallari, mustaqillik davri O‘zbekiston tarixshunosligi hamda
zamonaviy xorijiy tadgiqgotlar kiradi.

V.P. Nalivkinning 1886-yilda Qozonda nashr etilgan “Kpatkas ucropust Kokanackoro
xaHcTBa” asari Qo‘qon xonligining siyosiy tarixi, hududiy tuzilishi va boshqaruv an’analarini
yorituvchi muhim manbalardan biridir. Asar Farg‘ona oblasti boshqaruv apparatiga bevosita
bag‘ishlanmagan bo‘lsa-da, 1876-yildan keyin joriy etilgan ma’muriy tizimning qanday siyosiy-
hududiy muhit negizida shakllanganini aniglash uchun muhim giyosiy asos yaratadi.

Farg‘ona oblastining ma’muriy-hududiy tarkibi va boshgaruv amaliyotini kuzatishda
“Cratuctrueckuii 0030p @epranckoit obmactu” turkumidagi nashrlar alohida ahamiyatga ega.
Ushbu sharhlarda oblastning ma’muriy birliklari, aholisi, xo‘jaligi, yer-suv munosabatlari va
boshqa ko‘rsatkichlar bo‘yicha muntazam ma’lumotlar berilgan. Ular uyezd va volostlar
tarkibidagi o‘zgarishlarni, ma’muriy hududlarning miqyosi va boshqaruv resurslarini davriy
ravishda kuzatish imkonini beradi.

XX asr boshidagi boshqaruv apparatining real holatini o‘rganishda senator K.K. Palen
rahbarligida 1908-1909-yillarda o‘tkazilgan Turkiston o‘lkasi taftishi materiallari muhim o‘rin
tutadi. “Otuer o peBusuu TypkecraHckoro kpas...” turkumidagi hujjatlar o‘lkaning boshqaruv,
yer-soliq va boshga ma’muriy masalalarini tekshirish natijalarini aks ettirgan. Mazkur materiallar
Farg‘ona oblastidagi mansabdorlar faoliyati, ma’muriy nazorat va markaz bilan hudud o‘rtasidagi
munosabatlarni tahlil gilish uchun gimmatli manbadir.

Mustaqillik davri O‘zbekiston tarixshunosligida H. Ziyoyevning “Turkistonda Rossiya
tajovuzi va hukmronligiga garshi kurash: XVIII-XX asr boshlari” monografiyasi alohida
ahamiyatga ega. Muallif Turkistondagi imperiya hukmronligini mustamlakachilik siyosati
kontekstida tahlil giladi. Bu yondashuv Farg‘ona oblastining ma’muriy tuzilishini Rossiya
imperiyasining umumiy siyosiy strategiyasi bilan bog‘liq holda tushunishga yordam beradi.

G‘arb tarixshunosligida Richard A. Piercening “Russian Central Asia, 1867-1917: A Study
in Colonial Rule” monografiyasi Rossiya imperiyasining Markaziy Osiyodagi boshqaruvini
ma’muriyat, qonunchilik, soliglar va mahalliy elita bilan munosabatlar kesimida tahlil qilgan
muhim tadgigotlardan biridir. Ushbu asar Farg‘ona oblastini umumiy Turkiston boshqaruv

tizimining tarkibiy gismi sifatida talgin gilish imkonini beradigan konseptual asos yaratadi.

Alexander Morrisonning “Russian Rule in Samarkand 1868-1910: A Comparison with
British India” monografiyasi Rossiya ma’muriy apparatining tarkibi, harbiy byurokratiya,
mahalliy boshgaruv va quyi mansabdorlarning amaliy rolini chuqur tahlil giladi. Garchi tadgigot
Samargand misolida yozilgan bo‘lsa-da, uning metodologik yondashuvi Farg‘ona oblastida uyezd
boshliglari, volost boshgaruvchilari va mahalliy vakillarning real boshqaruvdagi o‘rnini tahlil
gilish uchun muhimdir.

Jeff Sahadeoning “Russian Colonial Society in Tashkent, 1865-1923” asarida chor
amaldorlari, rus aholi gatlamlari, musulmon zodagonlari va mahalliy savdogarlar o‘rtasidagi
siyosiy hamda ijtimoiy munosabatlar o‘rganilgan. Mazkur tadqiqot imperiya boshqaruvining
amalda faqat yuqoridan pastga ishlaydigan tizim bo‘lmaganini ko‘rsatib, Farg‘ona oblastidagi
boshgaruv apparatini ham turli manfaatlar va ijtimoiy munosabatlar kesishgan tizim sifatida tahlil
qilish zarurligini ko‘rsatadi.

Mavjud adabiyotlarni umumlashtirish shuni ko‘rsatadiki, Farg‘ona oblastining ma’muriy-
hududiy tuzilishi bilan boshgaruv apparatining tarkibiy va funksional evolyutsiyasini 1876-1917-
yillar doirasida yagona jarayon sifatida tahlil gilish yetarli darajada amalga oshirilmagan. Shu
sababli oblast-uyezd-volost—qishloq tizimining o‘zgarishini harbiy gubernatorlik, uyezd
ma’muriyati va mahalliy boshqaruv apparatining rivojlanishi bilan birgalikda o‘rganish mazkur
tadqiqotning asosiy ilmiy yo‘nalishini belgilaydi.

Tadgigot metodologiyasi. Tadgigotda tarixiy-tizimli metod asosiy metod sifatida
qo‘llanildi. Mazkur metod orqali Farg‘ona oblastining 1876-1917-yillardagi ma’muriy-hududiy
tuzilishi va boshqaruv apparati o‘zaro bog‘liq yagona tizim sifatida tahlil qilindi. Oblast, uyezd,
volost va qishloq darajasidagi ma’muriy birliklarning shakllanishi, ularning o‘zaro bo‘ysunish
tartibi hamda harbiy gubernator, uyezd boshliglari, volost boshqgaruvchilari va mahalliy
mansabdorlarning boshqaruv apparatidagi o‘rni tarixiy rivojlanish jarayonida o‘rganildi. Ushbu
metod ma’muriy-hududiy o‘zgarishlar bilan boshqaruv apparatining tarkibiy va funksional
rivojlanishi o‘rtasidagi uzviy alogani aniglash imkonini berdi.

Natijalar va muhokama. Farg‘ona oblastining 1876-1917-yillardagi ma’muriy-hududiy
tuzilishi va boshqgaruv apparatini tarixiy-tizimli metod asosida o‘rganish mazkur hudud boshqaruvi
ko‘p bosqichli va o‘zaro bog‘langan ma’muriy mexanizm sifatida shakllanganini ko‘rsatdi. 1876-
yilda oblast tashkil etilgach, hudud Rossiya imperiyasining Turkistondagi umumiy harbiy-
ma’muriy tizimiga kiritildi.

Birinchi muhim natija shundan iboratki, ma’muriy-hududiy tuzilish boshgaruv
apparatining samarali faoliyatini ta’minlashga xizmat qilgan. Oblastning uyezdlarga, uyezdlarning

volost va quyi ma’muriy birliklarga bo‘linishi markaziy ma’muriyat qarorlarini joylarda amalga

oshirish uchun boshqaruv vertikalini yuzaga keltirdi. 1886-yilgi Nizom esa mazkur tizimni

huquqiy jihatdan mustahkamladi.

Boshgaruv tizimining yuqori pog‘onasida Farg‘ona oblastining harbiy gubernatori turdi. U
oblastdagi markaziy imperiya hokimiyatining asosiy vakili sifatida ma’muriy boshqgaruv, siyosiy
nazorat va dastlabki davrda harbiy masalalarni birlashtirgan vakolatlarga ega bo‘ldi. XIX asr
oxiriga kelib esa boshqaruv apparatida fugarolik-ma’muriy funksiyalarining salmog‘i oshib bordi.

Uyezd boshliglari boshqaruv apparatining muhim o‘rta bo‘g‘ini bo‘lib, yuqori ma’muriyat
garorlarini joylarda amalga oshirish, quyi boshgaruv organlari faoliyatini nazorat gilish va uyezd
miqyosidagi tartibni ta’minlash vazifalarini bajargan. Shu bois uyezd faqat hududiy birlik emas,
balki aniq vakolat va majburiyatlarga ega ma’muriy boshqaruv makoni sifatida faoliyat ko ‘rsatgan.

Quyi ma’muriy bo‘g‘inlarda volost boshqaruvchilari va mahalliy vakillar aholining
kundalik boshqaruv masalalarida imperiya ma’muriyati bilan bevosita alogada bo‘lgan. Bunday
tizim mahalliy boshgaruvning ayrim shakllarini saglagan holda ularni imperiya ma’muriy
vertikaliga moslashtirish imkonini bergan.

Farg‘ona oblastining hududiy boshqaruv tizimi vaqt davomida statik holatda qolmagan.
Ma’muriy birliklarning tarkibi va boshqaruv shakllari mahalliy sharoit, aholi soni, iqtisodiy
ehtiyojlar va siyosiy nazorat vazifalariga muvofiq qayta ko rib chiqilgan. “Craructudeckuii 0630p
@epranckoii obmacti” turkumidagi nashrlar ushbu o‘zgarishlarni davriy ravishda kuzatish
imkonini beradi.

Tarixiy-tizimli tahlil Farg‘ona oblasti boshqaruv apparatining funksional jihatdan bir-birini
to‘ldiruvchi bir necha bo‘g‘indan tashkil topganini ko‘rsatdi. Harbiy gubernator strategik va
umumiy ma’muriy boshqaruvni, uyezd boshliglari hududiy ijroni, volost va quyi boshqaruv
vakillari esa mahalliy darajadagi amaliy vazifalarni bajargan. Shu tariga hududiy bo‘linish va
boshqaruv apparati yagona ma’ muriy tizimning tarkibiy qismlariga aylangan.

Tadqiqot natijalariga ko‘ra, Farg‘ona oblasti ma’muriy-boshgaruv tizimining rivojlanishini
shartli ravishda uch bosgichda ko‘rish mumkin. Birinchi bosqich 1876-1886-yillarni gamrab olib,
yangi oblast boshqgaruv apparatining shakllanishi va harbiy-ma’muriy modelning ustunligi bilan
xarakterlanadi. Ikkinchi bosgich 1886-yildan XI1X asr oxirigacha davom etib, boshgaruvning
huquqiy va institutsional jihatdan tizimlashtirilishi bilan ajralib turadi. Uchinchi bosgich XX asr
boshidan 1917-yilgacha bo‘lgan davr bo‘lib, unda fuqarolik-ma’muriy boshqaruv funksiyalarining
kengayishi va apparatning murakkablashuvi kuzatiladi.

Xulosa. Farg‘ona oblastining 1876-1917-yillardagi ma’muriy-hududiy tuzilishi va
boshqaruv apparatini o‘rganish ushbu tizim Rossiya imperiyasining Turkistondagi siyosiy, harbiy

va ma’muriy manfaatlariga mos ravishda bosqichma-bosqich shakllantirilganini ko‘rsatdi.

Oblastning uyezd, volost va quyi ma’muriy birliklarga bo‘linishi hududiy tashkil etish vositasi
bo‘lish bilan birga markaziy hokimiyat qarorlarini joylarda amalga oshirishga xizmat qilgan
boshqaruv mexanizmi ham bo‘lgan.

Tadgiqot natijalari boshgaruv apparatining yuqori bo‘g‘inida harbiy gubernator, o‘rta
bo‘g‘inda uyezd boshliglari, quyi darajada esa volost boshqaruvchilari va mahalliy ma’muriy
vakillar faoliyat yuritganini ko‘rsatadi. Ushbu bo‘g‘inlarning o‘zaro bog‘ligligi oblast
boshqaruvining vertikal va markazlashtirilgan xususiyatini ta’minlagan.

1886-yilgi “Turkiston o‘lkasini boshqarish to‘g‘risidagi Nizom” ma’muriy tuzilishni
huquqiy va institutsional jihatdan tartibga solishda muhim bosqich bo‘ldi. XIX asr oxiri va XX asr
boshlariga kelib fugarolik-ma’muriy funksiyalarning kengayishi boshqaruv apparatining yanada
murakkablashganini ko‘rsatadi.

Tarixiy-tizimli tahlil asosida Farg‘ona oblastining ma’muriy-boshqgaruv rivojlanishini
1876-1886-yillardagi shakllanish, 1886-yildan XIX asr oxirigacha bo‘lgan institutsional
tizimlashtirish hamda XX asr boshidan 1917-yilgacha bo‘lgan ma’muriy murakkablashuv
bosqgichlariga ajratish mumkin.

Umuman olganda, Farg‘ona oblastining ma’muriy-hududiy tuzilishi va boshgaruv apparati
bir-biridan ajralgan ikki jarayon emas, balki yagona institutsional tizimning tarkibiy gismlari
bo‘lgan. Shu sababli mazkur masalani hududiy bo‘linish, mansabdorlar vakolatlari, harbiy va
fuqarolik boshqaruvi hamda mahalliy ma’muriy institutlar faoliyatini o‘zaro bog‘liq holda
o‘rganish Farg‘ona oblastining siyosiy-ma’muriy tarixini chuqurroq yoritish imkonini beradi.

